
EUSKARA ALBISTEAK = TERMOMETROA

Oinarrizko mailak ikasle apalenentzat

HI1ZTUN OINARRIZKOAK izan ditu
hizpide Patxi Baztarrika Hizkun-
tza Politikarako sailburuordeak
joan den astean. Al eta A2 euska-
ra egiaztagiriak, eta haiek lortu
ahal izateko ikasmateriala aurkeztu
ditu Eusko Jaurlaritzak. Orain
arte, Buropako markoari jarraiki,
cuskara ikasleek B1 mailako egiaz-
tagiria zuten oinarrizkoena. C2 da
mailarik altuena.

Hiztun oinarrizkoentzat dira bi
egiaztagiri errazenak, une honetan
9.200 ikasle ari dira gutxieneko
maila horretan, hau da, euskalte-
gietan ari diren ikasleen hirutik
bat.

Baztarrikak hiztun oinarrizko-

rratu zuen: “Era guztietako era-
biltzaileak behar ditugu. Oinarriz-
ko maila dutenek ere ekarpen
handia egin diezaiokete hizkuntz
bizikidetzari”. Eta ildo berean
hitz egin du Joseba Erkizia
HABEko zuzendariak: “Helburua
ez da gramatika, komunikatzea
baizik”.

Bi mailak gainditzeko material
berezia prestatu dute, Primeran!
izenekoa.

Euskararen gorentasunera iritsi
nahi duenarentzat balio dute
egiaztagiriok, baldin eta bidean
geratzen bada, esku artean zerbait
duela geratuko da.

EGA ospetsuaren maila lortzea

tzen zaiona errazago animatuko
da euskara ikastera.

Gramatika-zurrunbiloan itotze-
ko arriskua saihestu daiteke maila
apalekin eta ikaslearen gogoa bizi-
rik mantendu.

Ez dezagun ahaztu ordea, hiz-
kuntza ikastea hizkuntza ikastea
dela, eta ondo ikasteko orduak
horretan ematea ezinbestekoa
dela.

Nire lagun batek dio, mende
erdia beteta, berandu dabilela eus-
kara ikasteko, ez litzatekeela gai
izango. Herri euskaldunean bizi
denez ia dena ulertzen du eta esal-
di osoak esateko gai da. Desafioa
otu zait: “Baietz dakizunarekin Al

en ahalegina eta beharra azpima-

Bahea

ilargira joatea baino zailagoa irudi-

ateral”.

Juan Jose Ibarretxe EAEko lehendakari ohiak www.aiaraldea.com-en esanak:

“Aitortu behar dizuet, ez nuen uste posiblea zenik berrogei eta piku urteekin euskara ikastea eta are gutxiago euskaraz
bizitzea; baina honetan ere ustea ustel, ez da horrela. Ez da egia, beraz, gaztelaniaz esaten den esaera hori: /oro viejo no
aprende a hablar. Zein ote da, orduan, gakoa euskara edo beste hizkuntza bat ikasteko? Erantzuna, nire ustez, argi eta

garbi dago: maitasuna”.

EKONOMIAREN TALAIAN = TERMOMETROA

OTSAILEAN 234.530 langabetu zenbatu ziren Hego
Fuskal Herrian, biztanleria aktiboaren %17,64 hain
zuzen. Prestaziorik jasotzen ez duten langabetuen
kopurua 100.000tik gorakoa da jadanik, langabetuen
%44. Gazteen artean eta inoiz lanik izan ez dutenen
artean ere paroa handitzen ari da; belaunaldi batzuen-
tzat etorkizuna oso iluna da eta pobreziarako bidea
darama. Joan den astean manifestazio garrantzitsuak
izan ziren Bilbon eta Irufiean enpleguaren alde. Kri-
sian dauden enpresa ugariren pankartak ikusi ahal
izan ziren bertan, batez ere enpresa txiki eta ertaineta-
ko langileenak. Kapitala eta administrazio publikoak
salatzeaz gain, enpleguaren beharra aldarrikatu zuten
eta hura defendatu, sortu eta konpartitzeko politika
ekonomiko berriak eskatu zituzten.

Testuinguru horretan, harrigarriak dira EAEko
lehendakariaren hitzak: egoera “deabru” honetan,
“gure historia hurbilean izan dugun urterik okerrena”
biziko dugula esan du. Era berean, egoera konpontze-

Enplegua defendatu,

sortu eta konpartitu

ko, beharrezko ikusten du “euskaldunek hobetzeko
dugun gaitasun espirituari eustea, berrasmatzeko
kapaz izatea, eta ezer ekartzen ez duten su artifizialak
albo batera uztea”. Zer dira eta zeinek botatzen ditu
“su artifizial” horiek? Urkulluren adierazpenek bolun-
taristak dirudite, eta bere arerioei egozten dien “suen”
antza handia dute. Egoerari buelta emateko, bestelako
politika ekonomikoei ekin behar zaie —Madrilera eta
Bruselara begira egon gabe—: hazkundea sustatu, lana
banatu eta sistema fiskala errotik aldatu. Benetako
erreforma fiskalak 4.400 milioi euro ekarriko lizkieke
diru-kutxa publikoei. Eta hori posible da, baldin eta
herritarrei mesede egiten bazaie, eta ez patronalei,
kapitalistei eta bankariei. Oraingoz baina, Urkulluren
eta Barcinaren politika sozio-ekonomiko-
ak azkeneko horien berak dira.

